
1 Оқытушы туралы мәліметтер және байланысу ақпараттары 

Галиева Бахыт Хасеновна

Педагогика ғылымдарының кандидаты, психология және педагогика кафедрасының доценті

Психология және педагогика кафедрасы Ломов көшесі, 64 мекенжайындағы «А» корпусында, 149-аудиторияда орналасқан. Байланысу телефоны – 87182673685 (1139).
2 Пән туралы мәліметтер

«Әлеуметтік педагогика» оқу пәні болашақ педагог-психологтар үшін базалық пән болып табылады. Ол 5В010300 – «Педагогика және психология» мамандығы бойынша бакалаврлардың жалпы кәсіби даярлығының елеулі бөлігі, себебі болашақ педагог-психологтың кәсіби іс-әрекетінің маңызды элементтерінің бірі - әлеуметтік-педагогикалық даярлық.

3 Пәннің еңбек сыйымдылығы

	Семестр
	Кредиттар саны
	Аудиториялық сабақ түрлері бойынша қарым-қатынас сағаттарының саны 
	Студенттің өздік жұмысының сағат саны 
	Бақылау нысаны

	
	
	барлы-ғы
	Дәріс
	практи-ка
	Зертха-налық
	студия-лық
	жеке
	барлығы
	СРСП
	

	3
	2
	90
	6
	
	
	
	
	78
	
	

	4
	
	
	
	6
	
	
	
	
	12
	емтихан

	Барлығы
	2
	90
	6
	6
	
	
	
	78
	12
	


4 Пәннің мақсаты және тапсырмасы
Пәннің мақсаты: студенттердің өзінің кәсіби іс-әрекетінің әлеуметтік-педагогикалық құрамасын жүзеге асыру үшін оларға қоғамның әлеуметтік мәслелелерінің педагогикалық аспектін меңгерту. 
Пәннің тапсырмалары: 

· тұлғаны әлеуметтендіру процесінің педагогикалық аспектісіндегі ғылыми білімдерді қалыптастыру;

· әлеуметтендірудің негізгі институттарының әлеуметтік-педагогикалық іс-әрекетінің сипаты және ерекшелігі жайлы теориялық және практикалық білімдерді студенттердің меңгеруін қамтамасыз ету; 

· тұлғамен социумда әлеуметтік-педагогикалық жұмыстың практикалық біліктері мен дағдыларын студенттерде қалыптастыру.
5 Білімге, икемділікке және машықтарға қойылатын талаптар 
Пәнді оқу нәтижесінде студент білуі тиіс: 
· әлеуметтік педагогиканың мәні және мазмұнын;

· әлеуметтік педагогиканың пәнін, міндеттерін, қызметтерін, басты принциптерін, олардың мәнін;

· адамды қалыптастыруда әлеуметтік-педагогикалық аспектісін;

· тұлғаның әлеуметтік қалыптасуының ерекшеліктерін;

· әлеуметтену үдерісі мен оның мәнін;

· социумдағы отбасының орны мен мәнін;

· мектептегі түрлі әлеуметтік-педагогикалық технологиялардың теориялық негіздерін.

Пәнді оқу нәтижесінде студент мынадай біліктер мен дағдыларға ие болуы тиіс: 

· әлеуметтік-педагогикалық тәжірибенің теориялық-қолданбалы проблемаларын ұғыну және аналитикалық баға беру;

· бұқаларық ақпарат құралдары материалдарын өз бетімен талдай алу;

· әлеуметтік-педагогикалық іс-әрекеттің міндеттерін отбасы, әр түрлі жастағы балалар, тағы да басқа түрлі категориялармен жүзеге асырудың тиімді жолдарын негіздеу;

· сәйкес технологияны таңдап алу үшін отбасыны, мектепті, қиын балаларды, жас өспірімдерді; ресми емес бірлестіктерді әлеуметтік-педагогикалық зерттеудің әдістемесін жасау және қолдану;

· өздерінің тәрбиелік, диагностикалық, алдын алу, ұйымдастыру, коммуникативтік дағдщылары мен біліктерін жетілдіру үшін игерілген теориялық білімдерді тәжірибеде пайдалану.

6 Пререквизиттер: «Педагогикалық мамандықка кіріспе», «Жалпы психология».
7 Постреквизиттер: педагогиканың тарихы, этнопедагогика, педагогикалық менеджмент және қазіргі мектептегі басқару, педагогикалық шеберлік, педагогиканы окыту әдістемесі, тұлғаны психологиялық-педагогикалық диагностикалау, бейінді оқытудың теориясы мен технологиясы, мектептегі педагогикалық практика.

8 Тақырыптық жоспар

	№
	Тақырыптардың атауы
	Сабақ түрлері бойынша қарым-қатынастық сағаттар саны

	
	
	Д
	Т
	СӨЖ

	1
	2
	3
	4
	5

	    1
	Кіріспе. Әлеуметтік педагогиканың пәні, негізгі категориялары мен міндеттері
	1
	1
	5

	Негізгі бөлім. Әлеуметтік педагогиканың әдіснамалық негіздері 

	2
	Әлеуметтік педагогика білім саласы ретінде.

Әлеуметтік педагогиканың тәжірибе және ғылым ретіндегі принциптері
	3
	1
	8

	3
	Әлеуметтік педагогиканың тұжырымдамалық идеялары мен принциптері

Адамды әлеуметтендірудің негізгі концепциялары 
	
	
	8

	4
	Әлеуметтік-педагогикалық процесс және оны жетілдірудің жолдары

П.Ф.Каптеревтің педагогикалық процесс жөніндегі ілімі
	
	
	8

	ІІ бөлім. Тұлғаны әлеуметтік қалыптастыру

	5
	Адамның әлеуметтік дамуының ерекшеліктері

Тұлғаның әлеуметтік басталуының педагогикасы 
	3
	1
	8

	6
	Әлеуметтік тәрбие: мәні және мазмұны
	
	
	8

	7
	Отбасы – тұлғаны тәрбиелеу мен дамытудың әлеуметтік-мәдени ортасы.

Отбасы – тұлға әлеуметтенуінің негізгі институты
	
	
	8

	8
	Оқу-тәрбие мекемелері - өскелең ұрпақты әлеуметтендіру институттары.

Тұлғаны әлеуметтендірудегі мектептің рөлі
	
	
	8

	ІІІ бөлім. Балаларды дамыту мен тәрбиелеудегі әлеуметтік ауытқулар

	9
	Баланың және жас өспірімнің балалық кіші мәдениеті мен әлеуметтік-мәдени әлемі.

Баланың әлеуметтік-мәдени әлеміне ықпал жасайтын факторлар
	3
	1
	8

	10
	Әлеуметтік ауытқулар, олардың себептері және түзетудің жолдары.

Балалар мен жасөспірімдердің ауытқушылық мінез-құлқы әлеуметтік-педагогикалық мәселе ретінде
	
	
	8

	11
	Қиын балаларды тәрбиелеудің мәні, себептері, проблемалары.

Конфликт, оны шешудің әдіс-тәсілдері
	
	
	8

	IV бөлім. Әлеуметтік-педагогикалық іс-әрекеттің әдістемесі және технологиясы

	12
	Әлеуметтік-педагогикалық іс-әрекет – процесс.

Әлеуметтік-педагогикалық процестің мәні
	2
	2


	8

	13
	Тұлғамен әлеуметтік-педагогикалық жұмыстың әдістемесі және технологиясы

Орта педагогикасы, оның мәні
	
	
	8

	14
	Отбасымен әлеуметтік-педагогикалық жұмыстың әдістемесі және технологиясы
	
	
	8

	15
	Бала құқығын қорғаудың әлеуметтік-педагогикалық технологиялары
	
	
	8

	Барлығы
	12
	6
	117


9 Пәннің қысқаша сипаттамасы 
«Әлеуметтік педагогика» оқу пәні әрі ғылым, әрі тәжірибені қамтиды. Осы оқу пәні шеңберінде әлеуметтік педагогиканың идеялары мен тәжірибесінің тегі; әлеуметтік педагогиканың мәні мен мазмұны, негізгі категориялары, атқаратын қызметтері, міндеттері; әлеуметтік-педагогикалық процесс түсінігі, оның мәні мен мазмұны; әлеуметтендіру институттары; баланың әлеуметтік-мәдени әлеміне ықпал ететін факторлар.

10 Курс компоненттері 

Теориялық курстың  мазмұны

1-тақырьш. Кіріспе 
Әлеуметтік педагогиканың қалыптасуы мен дамуы. Әлеуметтік педагогиканың зерттеу объектісі мен пәні. Әлеуметтік педагогиканың әдістері. Әлеуметтік педагогиканың басқа ғылымдармен байланысы.

2-такырып. Әлеуметтік педагогика білім саласы ретінде
Әлеуметтік педагогиканың идеялары мен тәжірибесінің тегі. Әлеуметтік педагогиканың мәні мен мазмұны - өзіндік ерекшелігі бар білім, теория және тәжірибе. 
Әлеуметтік педагогиканың негізгі категориялары, атқаратын қызметтері, міндеттері. Адам жайлы ғылымдардың ортасындағы әлеуметтік педагогиканың құрылымы мен алатын орны. Әлеуметтік педагогиканың зерттеу әдістері.
3-тақырып. Әлеуметтік педагогиканың тұжырымдамалық идеялары мен принциптері
Әлеуметтік-педагогикалық тәжірибеде тұлғалық-іс-әрекеттік, тұлғалық-орталық, ведомствоаралық, мәселелік, жүйелік тұрғыдан қарау. Әлеуметтік педагогикадағы принциптер түсінігі және олардың мәні.

Әлеуметтік педагогиканың әрі ғылым, әрі тәжірибе ретіндегі принциптері. Шарттылық принциптердің негізгі талаптары және өзара байланысы.
4-тақырып. Әлеуметтік-педагогикалық процесс және оны жетілдірудің жолдары
Әлеуметтік-педагогикалық процесс түсінігі, мәні және мазмұны. Әлеуметтік-педагогикалық процестің алғашқы кезеңі (А.В.Мардахаев бойынша). Әлеуметтік-педагогикалық іс-әрекеттің тиімділігін арттыру жолдары.

5-тақырып. Адамның әлеуметтік дамуының ерекшеліктері
«Тұлғаның әлеуметтік дамуы» түсінігі. Адамды әлеуметтендіру әлеуметтік-педагогикалық құбылыс ретінде. Адамды әлеуметтендіруге ықпал жасаушы факторлар. Әлеуметтендірудің түрлері, кезеңдері мен басқыштары. Адам өмірінің түрлі кезеңдеріндегі оның жасына қарай әлеуметтендірудің ерекшеліктері.

Әлеуметтендіру тетіктері. Әлеуметтендіру институттары.
6-тақырын. Әлеуметтік тәрбие: мәні және мазмұны
«Әлеуметтік тәрбие» түсінігі. Мемлекеттік (қоғамдық) тұрғыдан әлеуметтік тәрбиенің мәнін және мазмұнын түсінудегі негізгі ұстамдар. Әлеуметтік институттардың ұстамдары тұрғысынан әлеуметтік тәрбиенің негізгі бағыттары.
7-такырып. Отбасы – тұлғаны тәрбиелеу мен дамытудың әлеуметтік-мәдени ортасы
Отбасы институтының дамуындағы қазіргі тенденциялары. Отбасының сипаттамасы. Адамның өмірлік іс-әрекетіндегі отбасының негізгі қызметтері, қоғам дамуының түрлі кезеңдеріндегі отбасының өзіндік ерекшелік, тәрбиелік қызметі. Отбасында бала тәрбиелеудің негізгі тетіктері. Қазіргі жағдайдағы отбасылық тәрбие қиындықтары. Отбасындағы тәрбие типтері. Ата-аналар беделі. Отбасының тәрбиелік мүмкіндіктерін арттыратын жолдар.
8-тақырып. Оқу-тәрбие мекемелері - өскелең ұрпақты әлеуметтендіру институттары
Тұлғаны әлеуметтендіру үдерісіндегі мектептің рөлі. Мектептің түрлі типтері; мектептен тыс тәрбие мекемелері. Мектеп пен қоғамның байланысы. Қазіргі жағдайдағы оқу-тәрбие мекемелерінің әлеуметтік қызметтерін белсендіру мәселелері. 
9-тақырып. Баланың және жасөспірімнің балалық кіші мәдениеті мен әлеуметтік-мәдени әлемі 
«Кіші мәдениет» ұғымы. «Балалық кіші мәдениет» түсінігі. Бала дамуының түрлі жас кезеңдеріндегі бала кіші мәдениетінің ерекшеліктері. «Әлеуметтік мәдениет» ұғымы, баланың «әлеуметтік-мәдени әлемі» түсінігі. Балаға тән және дара әлеуметтік-мәдени әлемі. Баланың әлеуметтік мәдениетінің негізгі әлеуметтік-педагогикалық сапалық сипаттамалары.

Баланың, жасөспірімнің әлеуметтік-мәдени әлемінің көріну ерекшеліктері және оны есепке алу қажеттігі. Баланың әлеуметтік-мәдени әлеміне ықпал ететін факторлар.
10-тақырып. Әлеуметтік ауытқулар, олардың себептері және түзетудің жолдары 
Педагогикадағы, псхологиядағы, әлеуметтанудағы «норма» түсінігі. «Әлеуметтік норма» түсінігі. Әлеуметтік нормалардың түрлері. Әлеуметтік ауытқулар, оның түрлері.

Ауытқыған, делинквенттік, девианттық мінез-құлық. Адамда девианттық жүріс-тұрыстың қалыптасуы жөніндегі теориялар. Девианттық мінез-құлықтың қалыптаса бастауының кезеңдері. Адамның девианттық мінез-құлқына ықпал ететін факторлар тобы.

Балалар мен жасөспірімдердің девианттық жүріс-тұрысының алдын алудағы және түзетудегі әлеуметтік-педагогикалық іс-әрекеттің негізгі бағыттары.
11-тақырып. Қиын балаларды тәрбиелеудің мәні, себептері, проблемалары

«Қиын балалар», «педагогикалық қараудан тыс қалған балалар», «тәрбиесі қиын балалар» түсініктері. Оларды түсінудегі жалпылық және айырмашылық. Тәрбиесі қиын балалар мәселесі, осы мәселе бойынша бұрынғы зерттеулер (Д.Дриль, Кащенко, Сорока-Росинский, А.С.Макаренко, В.А.Сухомлинский). Тәрбиесі қиын балалардың пайда болу себептері мен мәнін анықтау. Оларды қарастыру тұрғыларының ерекшеліктері.

Қазақстандық ғалымдарының зерттеулері: В.В.Трифонов, Л.К.Керимов, Байсерке, т.б. Балалардың қиын тәрбиеленуінің өзіне тән себептері.

Қиын тәрбиеленушіліктің көріну формалары мен тәрбиесі қиын балалардың проблемалары.

12-тақырып.  Әлеуметтік-педагогикалық іс-әрекет – процесс 
Әлеуметтік-педагогикалық іс-әрекеттің мақсатын анықтау. Әлеуметтік-педагогикалық іс-әрекеттің ізгілік және демократиялық сипатын қамтамасыз ету және өзара әсері. Әлеуметтік-педагогикалық іс-әрекеттің принциптері.

«Әлеуметтік-педагогикалық технология» түсінігі. Әлеуметтік типтің технология ретіндегі өзіндік ерекшелігі. Әлеуметтік-педагогикалық технологиялардың типтері. Әлеуметтік-педагогикалық іс-әрекеттің әдістемесі. «Технология»  және «әдістеме» түсініктерінің арақатынасы. 
13-такырып. Тұлғамен әлеуметтік-педагогикалық жұмыстың әдістемесі және технологиясы
Тұлғаны диагностикалау әдістемесі. Түрлі категориялардағы балалармен әлеуметтік-педагогикалық жұмыстың әдістемесі. Мектепке бейімделмеудің, әлеуметтік-педагогикалық қорғалмағандылықтың алдын алу. Әлеуметтік ауытқулардың алдын алу. Тұлғааралық қайшылықтардың алдын алу мен түзетудін технологиялары.
14-тақырып. Отбасымен әлеуметтік-педагогикалық жұмыстың әдістемесі және технологиясы
Отбасынын диагностикалау әдістемесі. Түрлі категориялардағы отбасылармен жұмыс әдістемесі. Әлеуметтік патронаждың және бақылаудың әдістемесі. Отбасымен әлеуметтік-педагогикалық кеңестің әдістемесі.
15-тақырып. Бала құқығын қорғаудың әлеуметтік-педагогикалық технологиялары
Отбасында баланың тәрбиелену құқығын әлеуметтік-педагогикалық қорғау. Кәмелетке толмағандардың мүліктік құқықтарын, балалардың білім алу, денсаулығын қорғау, қабілеттерін дамыту, еңбектік іс-әрекетке қатысу құқықтарын әлеуметтік-педагогикалық қорғау.

Практикалық сабақтардың тізімі және мазмұны 

1. Әлеуметтік педагогиканың пәні, негізгі категориялары мен міндеттері 
Әлеуметтік педагогиканың ерекше білім саласы, теория және тәжірибе ретіндегі мәні мен мазмұны. Әлеуметтік педагогиканың негізгі категориялары, міндеттері мен қызметтері.
2. Әлеуметтік педагогиканың тәжірибе және ғылым ретіндегі принциптері 
Әлеуметтік педагогикадағы қағидалар ұғымы мен олардың мәні. Әлеуметтік педагогиканың негізгі қағидаларының жалпы сипаттамасы. Әлеуметтік педагогикадағы қағидалардың талаптары.

3. Адамды әлеуметтендірудің негізгі концепциялары 
Әлеуметтендіру пәнаралық зерттеулер саласы ретінде. Әлеуметтендірудің жетекші отандық, ресейлік  және шетелдік тұжырымдамалары. Тұлғаның әлеуметтенуіне ықпал етуші факторлар.

4. П.Ф.Каптеревтің педагогикалық процесс жөніндегі ілімі 
П.Ф.Каптеревтің тұлғаны рухани-ізгілік қалыптастыру идеясы. Тәрбиелеп оқыту – педагогикалық үдерістің негізі. Каптеревтің педагогикалық теориясындағы тұлғаны жетілдірудің негізгі факторлары. П.Ф.Каптерев ұстаздың кәсіби даярлығы мен тұлғалық қасиеттері туралы. П.Ф.Каптеревтің педагогикалық процесс жөніндегі ілімінің қазіргі педагогикалық теория мен практикада іске асуы. 
5. Тұлғаның әлеуметтік басталуының педагогикасы 
Адамның әлеуметтік қалыптасуы. Адамды әлеуметтендіру әлеуметтік-педагогикалық құбылыс ретінде. Әлеуметтенудің жас ерекшеліктері. Адамның әлеуметтік дамуының көздері мен қозғаушы күштері. Бала тұлғасының әлеуметтік өзін-өзі жетілдірудегі рөлі.

6. Әлеуметтік тәрбие: мәні және мазмұны
Әлеуметтік тәрбие мемлекет (қоғам) тұрғысынан. Әлеуметтік тәрбие әлеуметтік институттар мен тұлғаның өзінің тұрғысынан. 

7. Отбасы – тұлға әлеуметтенуінің негізгі институты 
Отбасы тұлғаны тәрбиелеу мен дамытудың әлеуметтік-мәдени ортасы ретінде. Тұлғаны отбасында әлеуметтендірудің проблемалары. Отбасының тәрбиелік мүмкіндіктерін арттыру жолдары.

8. Тұлғаны әлеуметтендірудегі мектептің рөлі 
Мектеп тұлғаны әлеуметтендірудің маңызды институты ретінде. Әлеуметтендіру және білім беру. Әлеуметтендіру және тәрбие.
Мектептің тәрбие жүйелері: тәжірибе, дәстүрлер, жаңашылдық, тиімділік критерийлері. Тәрбиелік күштерді біріктіру. Балалар мен жасөспірімдерге білім беру және тәрбиелеу ауқымындағы әлеуметтік саясатты белсендіру проблемасы.

9. «Балалық кіші мәдениет» және «баланың әлеуметтік-мәдени әлемі» ұғымдарының мәні. Баланың әлеуметтік-мәдени әлеміне ықпал жасайтын факторлар
Баланың және жасөспірімнің кіші мәдениеті мен әлеуметтік-мәдени әлемі. Балалық кіші мәдениет пен баланың әлеуметтік-мәдени әлемінің маңыздылығын түсінуді қалыптастыру көздері. Бала мен жасөспірімнің әлеуметтік-мәдени әлемін ескеру қажеттілігі мен осы әлемнің көріну ерекшеліктері.

10. Балалар мен жасөспірімдердің ауытқушылық мінез-құлқы әлеуметтік-педагогикалық мәселе ретінде
Әлеуметтік ауытқулар, олардың себептері мен оларды жою жолдары. Адамның әлеуметтік дамуындағы норма мен патология. Балалар мен жасөспірімдердің девианттық мінез-құлықтарының алдын алу мен жою бойынша әлеуметтік-педагогикалық іс-әрекеттің негізгі бағыттары.

11. Конфликт, оны шешудің әдіс-тәсілдері
Балалар мен жасөспірімдер ортасындағы тұлғааралық мәселелер, олардың әлеуметтік-педагогикалық маңызы. Балалар мен жасөспірімдер ортасындағы тұлғааралық қиындықтар мен конфликттерді әлеуметтік педагогика құралдары арқылы шешудің негізгі бағыттары. Жасөспірімдер арасындағы мәселелерді шешудің формалары мен әдістері.

12. Әлеуметтік-педагогикалық процестің мәні
Әлеуметтік-педагогикалық үдеріс және оны жетілдіру жолдары. Әлеуметтік-педагогикалық үдеріс ұғымы, оның мәні мен  мазмұны. әлеуметтік-педагогикалық үдерістің негізгі компоненттерінің жалпы сипаттамасы.

13. Орта педагогикасы, оның мәні
«Орта педагогикасы» ұғымы.  Әлеуметтік педагогика орта педагогикасы ретінде. Орта педагогикасы туралы педагог-классиктердің тұжырымдары. 

Тәрбиедегі макро- және микроорта. Ортаны педагогикаландыру.

14. Отбасымен әлеуметтік-педагогикалық жұмыстың әдістемесі және технологиясы
Әлеуметтік-педагогикалық жұмысқа технологиялық тұрғыдан келу. Әлеуметтік-педагогикалық жұмыс технологияларының көптүрлілігі.
Отбасымен әлеуметтік-педагогикалық жұмыс жүргізудің әдіснамалық және этикалық қағидалары. Отбасымен әлеуметтік-педагогикалық жұмыс технологияларының сатылары: диагностика, алдын алу, оңалту. Әрбір сатыда қолданылатын әлеуметтік-педагогикалық әдіс-тәсілдер.

15. Бала құқығын қорғаудың әлеуметтік-педагогикалық технологиялары

Баланың отбасында тәрбиелену құқығын әлеуметтік-педагогикалық қорғау. Кәмелетке толмағандардың мүліктік құқықтарын, балалардың білім алу, денсаулығын қорғау, қабілеттерін дамыту, еңбектік іс-әрекетке қатысу құқықтарын әлеуметтік-педагогикалық қорғау. Бейберекет, толық емес, отбасылардағы балалардың, жетім балалардың құқықтарын әлеуметтік-педагогикалық қорғау.

Балалықты қорғау жөніндегі заңнамалық құжаттар. Бала құқығы туралы БҰҰ конвенциясы.

Студенттің өздік жұмысының мазмұны  

СӨЖ түрлерінің тізімі 
	№
	СӨЖ түрі
	Есеп беру 

формасы
	Бақылау

түрі
	Сағат

көлемі

	1
	Дәрістерге дайындалу
	
	Дәріске 

қатысу
	7,5 

	2
	Тәжірибелік сабақтарға дайындалу, үй тапсырмаларын орындау
	Жұмыс дәптері,

 конспект
	Семинар мен 

тәжірибелік 

сабақтағы 

жұмысы 
	15 

	3
	Курстың қосымша тақырыптарын зерделеу. Әдеби көздерді талдау. Глоссарий құру. Ғылыми баяндама жасауға дайындалу
	Конспект, 
глоссарий, баяндама


	Қорғау, есеп 
	27,5

	4
	Бақылау шараларына дайындалу 
	
	МБ1, МБ2, емтихан
	10

	Барлығы
	60


Студенттердің өздігінен оқуына бөлінген тақырыптардың тізімі 
1. Әлеуметтік-педагогикалық іс-әрекеттің мақсатын анықтау.

2. Тұлғаны диагностикалау әдістемелері.

3. Әр түрлі категориялардағы балалармен әлеуметтік-педагогикалық жұмыстың әдістемесі.

4. Отбасыны диагностикалау әдістемелері.

5. Әр түрлі категориялардағы отбасылармен әлеуметтік-педагогикалық жұмыстың әдістемесі.

6. Балалар және жастар ұйымдарымен, бірлестіктерімен, топтарменӘП жұмыстың әдістемесі мен технологиясы.

7. Ортаны диагностикалау әдістемесі.

8. Заттық-кеңістік тәрбиелік ортаны оңалту әдістемесі.

9. Мақсатты бағдарламалаудың технологиясы.

10. Қайырымдылық акцияларды ұйымдастыру әдістемесі.

11. Бос уақыттың әлеуметтік мәні. Оқушылардың бос уакыттық іс-әрекеттерін ұйымдастрыудың негізгі әдістемесі.

12. Ауытқушылық мінез-құлықтағы балалармен алдын алу және түзету, оңалту жұмыстарының технологиялары.

13. Мүмкіншіліктері шектелген балалармен әлеуметтік-педагогикалық жұмыстың әдістемесі.

14. Балалар үйі мен мектеп-интернаттар тәрбиеленушілерін әлеуметтік қорғау.

15. Конфликттерді шешудің педагогикалық технологиялары.

16. Әлеуметтену, тәрбие және дамудың арақатынасы.

17. Философия мен әлеуметтану әлеуметтік педагогиканың әдіснамалық негіздері ретінде.

18. Отандық және шетел педагогикадағы әлеуметтік-педагогикалық идеялардың генезісі.

19. П.Наторп әлеуметтік педагогика жайлы.

20. С.Т.Шацкийдің ХХ ғасырдың басындағы әлеуметтік тәрбие тәжірибесі.

21. Отандық педагогтардыңеңбектеріндегі жаңа тәрбие идеялары.

22. Қазіргі тәрбие мәселелерінің жаһандылығы.

23. Әлеуметтендірудің негізгі факторлары, олардың қазіргі жағдайда көріну сипаты.

24. Қоғамдық тәрбиенің әлеуметтік қызметтері.

25. Бұқаралық ақпарат құралдары - әлеуметтендіру факторы.

26. Қазіргі білім беру жүйесінің әлеуметтік қызметтері.

27. Жетімдік, оның себептері. Жетім балаларға әлеуметтік-педагогикалық көмектің негізгі бағыттары және факторлары.
28. Қала және ауыл жағдайларындағыәлеуметтік-педагогикалық іс-әрекеттің ерекшеліктері.

29. Балалық шақты әлеуметтік-педагогикалық қорғау проблемалары және оларды шешу жолдары.

30. Отбасы институты қазіргі кезеңде, оның дағдарысының негізгі сипаттары және қайта өрлеуінің ықтимал жолдары.
11 Курс саясаты
Оқытушы мен студенттердің академиялық этикасының саясаты университеттің ішкі тәртібінің ережелеріне сәйкес болуы тиіс. Оқу процесіне белсенді түрде қатысу қажет. Оқу материалы бойынша сұрақтар қою, тиянақты жауаптар беру және өзіндік көзқарастарды таныту өте маңызды. Оқытушы мен курстастарды сыйлау керек. Оқытушы сөйлегенде, дауыстап әңгімелесуге болмайды, екінші ескертуден соң студент аудиториядан шығарылады. Сабақтарды орынды себепсіз босатуға тыйым салынады. Әрбір себеп анықтамамен расталуы қажет. Студент босатқан сабақтарының орнын оқытушының анықтаған уақытында толықтыруы тиіс. 10 минуттан артық кешіккен студент сабаққа жіберілмейді. Сабаққа кешігудің немесе келмеудің себептерін алдын-ала ескерткен жөн. Үй тапсырмасын және басқа жазба жұмыстарды дер кезінде тапсыру қажет. Бақылау жұмысын, тестті, емтиханды тапсыруда көшіруге жол берілмейді. Оқытушының консультациясына қатысу міндетті. Сабақ барысында ұялы телефондар сөндірілген қалыпта болуы талап етіледі. Сағыз шайнауға дөрекілік пен мәдениетсіздіктің белгісі ретінде қатаң тыйым салынады.

Оқу процесіне қатысу дегеніміз – сабаққа қатысу, пікірталаста және топ жұмысында белсенділік көрсету, топтастарының оқуына әсер ету. Сабаққа 100 пайыз қатысып, берілген тапсырмаларды уақытымен және дұрыс орындаса – ең жоғарғы 100 балл қойылады. Курсты меңгеру барысында балдар былай бөлінеді: 

· дәріске қатысу – 1 балл, конспектің бар болуы – 1 балл;

· тәжірибелік сабаққа қатысу – 1 балл, тәжірибелік жұмысты орындау – 5 балл (оның ішінде үй тапсырмасын орындау -3 балл, сұрақтарға жауап беру, жаттығу жұмыстарын орындау, тақырып бойынша талдау жасау -  2 балл).

Ағымдық бақылау студенттердің өзіндік жұмыстарын қорғауы барысында іске асырылады. Бағалау кезінде төмендегі көрсеткіштер ескеріледі: 

· материалды толық меңгеру -  10 (екінші рейтинг кезеңінде – 13) балл;

· сұрақтарға жауап бере алу – 4 (5) балл;

· материалдың мазмұндалуына шығармашылық көзқарас және өз ойын айта білу – 3 балл; 

· грамматикалық және стилистикалық сауаттылық - 1 балл.
Айып балы білімді бағалаудың жүйесіне орай белгіленеді.

Мәселен, дәрісті орынды себепсіз босату үшін 2 балл шегеріледі (-2); дәрістің шала конспектіленгені үшін жарты балл кемітіледі (-0,5); тәжірибелік сабақтарда белсенділік танытпай, немқұрайды қатынасу ең кем дегенде жарты балды шегерумен (-0,5) жазаланады. 

Межелік бақылау пәннің тиесілі кезеңде өтілген тақырыптары бойынша сынақ немесе коллоквиум түрінде ұйымдастырылады. Межелік бақылауда келесі критерийлер ескеріледі: 
Толық дұрыс жауап 100 балмен бағаланады, оның ішінде: 

100–90 балл – тиянақты, дәйекті, байланысты, толыққанды жауап; балдардың шегерілуі жауаптың мәнін және дұрыстығын бұзбайтын кемшіліктердің кездесуімен байланысты;

89-75 балл – материалды толық игергендігі, мәселе бойынша әдебиеттерді білетіндігі көрінетін және қосымша сұрақтардың қажеттігінсіз берілген жауапқа қойылады;

74-50 балл – студент тек негізгі материалды біледі, мәселе бойынша әдебиеттерді шатастырады, қойылған қосымша сұрақтарға жеткіліксіз жауаптар қайырады;

49-0 балл – студент толық және дұрыс жауап беруге қауқарсыз, қосымша сұрақтар оған көмектеспейді, мәселе бойынша әдебиеттер қарастырмаған.

Қорытынды бақылау. Курс пән бойынша тестілеу түрінде өтетін емтихан тапсырумен аяқталады. Бақылау үстінде көшіріп жазуға тыйым салынады. Емтиханда студенттің әрқайсысына тесттік формадағы 50 сұрақ беріледі.  Әрбір дұрыс жауап екі баллмен бағаланады. Емтиханның жалпы бағасы дұрыс жауаптардың бағаларын қосу арқылы анықталады. 

Курстың ақтық бағасы бұған дейінгі жинақталған барлық балдарды ескеру арқылы қойылады.
Пән бойынша рейтингті есептеу әдісі

Пән бойынша әрбір рейтинг мына формула бойынша анықталады:

Р1,2 = АҮ*0,7+МБ*0,3,

мұндағы Р1, Р2, АҮ– бірінші, екінші рейтингтің, ағымды үлгерімнің балдары.
Екі рейтингтің орташа арифметикалық көрсеткіші негізінде емтиханға жіберілу рейтингі белгіленеді:

ЖР = (Р1+Р2)/2,

мұндағы ЖР – студенттің емтиханға жіберілу рейтингі.

Қорытынды рейтинг төмендегі формула арқылы анықталады:

ҚР = ЖР*0,6+ҚБ*0,4,

мұндағы ҚР – қорытынды рейтинг, ҚБ  – қорытынды емтиханның балл түріндегі бағасы.

